
    Annotatsiya:  Iqtisodiy  islohotlarni  amalga  oshirish  jarayonida  oliy  ta’lim  muassasalarida  moliyaviy  resurslarni  samarali  boshqarish  va  uning  infratuzil-masini  rivojlantirish  bilan  bog‘liq  yechimini  topishi  lozim  bo‘lgan  bir  qator muammolar  mavjud.  Ularning  asosiylari  sifatida  oliy  ta’lim  muassasalarida moliyaviy  resurslarni  boshqarish  tizimi  shakllanishining  asosiy  mezonlari,  va-zifalari  va  tamoyillarini  aniqlash,  oliy  ta’lim  muassasalarini  moliyalashtirish sohasida  davlat  siyosatining  asosiy  yo‘nalishlarini  aniqlash,  oliy  ta’lim  muas-sasalari  bilan  ish  beruvchilar  o‘rtasida  o‘zaro  aloqadorlikni  boshqarishning moliyaviy  usullarini  takomillashtirish,  ta’lim  xizmatlari  bozorida  moliyaviy resurslarni  boshqarish  infratuzilmasining  rivojlanishi  va  ularning  iqtisodiy mexanizmi  samaradorligini  oshirish  kabi  muammolarni  alohida  qayd  etib  o‘tish  lozim.  Ushbu   maqolada   O‘zbekiston  va Germaniyada   oliy   ta’limni   moliyalashtirish   haqida  bayon  qilingan.
     Kalit  so‘zlar:  moliyalashtirish,  federal hukumat, shtat,  resurs,  taqchillik,  talaba  krediti.
     Abstract:  During  the  implementation  of  economic  reforms,  there  are  a number  of  problems  that  need  to  be  solved  in  higher  education  institutions  related  to  the  effective  management  of  financial  resources  and  the  develop-ment  of  its  infrastructure.  The  main  ones  are  to  determine  the  main  criteria  and  features  and  principles  of  the  formation  of  the  financial  resources  management  system  in  higher   education  institutions,  to  determine  the  main  directions  of  the  state  policy  in  the  field  of  financing  higher  educations  institutions,  to  manage  the  interaction  between  higher  education  institutions  and  employers.  Problem   such  as  improvement  of  financial  methods,  deve-lopment  of  financial  resources  management  infrastructure  in  the  market  of  educational  services  and  improvement  of  the  efficiency  of  their  economic  mechanism  should  be  noted  separately.  This  article  describes  the  financing  of  higher  education  in  Germany  and  Uzbekistan. 

    Bugungi kunda oliy ta’lim muassasalarida shakllanayotgan tashkiliy-iqtisodiy mexanizm inson kapitalini va bozor iqtisodiyoti institutlarini rivojlantirishga yo‘naltirilgan investitsiyalarga asoslangan moliyalashtirish mexanizmlariga asoslangan bo‘lishi maqsadga muvofiqdir. Shu o‘rinda oliy ta’limni moliya-lashtirishda davlatning ulushini shakllantirish tamoyilini aniqlashtirish va moli-yaviy resurslarni har bir o‘quv yurtiga taqsimlash ta’lim tizimining ichki va    tashqi samaradorligiga xizmat qilishi lozim.  Oliy ta’lim muassasalarini moliyaviy rejalashtirish, ular tomonidan asosiy faoliyatlarini amalga oshirishlari  uchun  barcha tushumlar  va  xarajatlarni  rejalashtirishni  nazarda  tutadi.
      Mamlakatimizda ta’lim muassasalarini moliyalashtirish smetalar asosida   tashkil etiladi, smetalarda bir yil uchun (choraklarga ajratilgan holda) byudjet va nobyudjet mablag‘lar miqdori va maqsadi belgilangan. Byudjetdan moliyalash-              tirish byudjet ajratmalari sifatida aniq maqsadlarga yo‘naltiriladi. Smetalarda       ta’lim muassasalarining faoliyat olib borishlari uchun zarur xarajatlar hisoblab ko‘rsatiladi.  Oliy  ta’lim  muassasalari  smetalarini  tuzishda  ta’lim  muassasa-sidagi o‘rtacha yillik talabalar soni, professor-o‘qituvchilar tarkibi va iqtisodiy normativlar hisobga olinadi. Smetalarni belgilashdagi asosiy ko‘rsatkich talabalar soni hisoblanadi. Keyingi masala, professor-o‘qituvchilar tarkibi hisobga olinadi, asosan bu ko‘rsatkich  iqtisodiy  ta’lim  yo‘nalishlarida  1:10,5 ni tashkil  etadi.          Professor-o‘qituvchilar yillik tarkibi OTM o‘qituvchilari yillik yuklamasi    miqdorini  ta’lim  dasturining  soatlardagi  miqdoriga  nisbati  orqali  hisoblanadi.
O‘qituvchilar ish haqi fondidan boshqaruv, yordamchi va xizmatchi personal ish haqi  fondi  aniqlanadi. Normativ bo‘yicha xarajatlar miqdori eng kamida quyidagilarni  qoplashi  lozim: 
· kadrlar tayyorlash bilan bog‘liq moddiy xarajatlarni qoplash; 
· ish haqini to‘lash uchun zarur bo‘lgan mablag‘lar; 
· zarur moddiy bazani yaratish; 
· ijtimoiy rivojlantirish va moddiy rag‘batlantirish.
Har  bir  ta’lim  muassasi  qonun  doirasida  qo‘shimcha  mablag‘larni  jalb  qi- 
lish  imkoniyatiga  ega.  OTMlarini  qo‘shimcha  mablag‘larni  jalb  qilish  holatlari  byudjetdan  moliyalashtirish  manbalari  va  normativlarga  ta’sir  etmasligi maqsadga  muvofiqdir.   
      Ta’lim tizimida davlat ahamiyatiga ega mutaxassislarni tayyorlashda aholini ma’lum  qismini  ta’lim  olishini subsidiyalash oliy ta’lim tizimining hamma-bopligini ta’minlashi hamda ma’lum darajada ishga joylashtirish muammosini yumshatishi va aholi, xususan, yoshlar bandligi darajasini ta’minlashga olib     kelishi  zarur.  Bugungi  kunda  davlat  moliyalashtirish  dasturlari  talabalarga  ta’lim berish jarayonining barcha xarajatlarini qoplashni ko‘zda tutmaydi. Shu o‘rinda, davlat moliyalashtirishi barcha talabalarni o‘qish xarajatlarini qoplash imko-niyatiga ega emas. Shu sababli bugungi kundagi muhim masalalardan biri                     ta’lim jarayonini davlat byudjetidan moliyalashtirish manbalariga qo‘shimcha ravishda  xususiy  mablag‘larni  jalb  qilish  lozimligi  hisoblanadi.  
      Bugungi kunda OTMlar va talabalar o‘rtasidagi o‘zaro munosabatlarda bozor mexanizmlarining o‘rni mustahkamlanib bormoqda. Bu munosabatlarda talabalar o‘z xohish istaklariga mos ravishda ta’lim xizmatlarini talab qiladilar, OTMlar       esa samarali ta’lim xizmatlarini ko‘rsatish orqali, turli manbalardan moliyaviy tushumlarni maksimallashtirishga harakat qiladilar. Bu yerda samaradorlikni ta’minlash moliyalashtirishning normativ mexanizmi mavjudligi va moliyaviy resurslardan foydalanish erkinligi sharoitida amalga oshishi mumkin.  
      Xorijiy davlarlarda ham ta’lim tizimini moliyalashtirish hukumat uchun    alohida  ahamiyatga  molik  yo‘nalishlardan  sanaladi.   Xususan, Germaniyadagi oliy ta’lim muassasalari o‘z faoliyatini qo‘llab-quvvatlash uchun federal va           shtat hukumatlaridan katta miqdorda mablag‘ oladi. Ushbu mablag‘ o‘quv    dasturlari, o‘qituvchilarning ish haqi, tadqiqot tashabbuslari va infratuzilmani saqlash xarajatlarini qoplashga yordam beradi. Hukumat tomonidan moliyalashtirish     nemis universitetlariga yuqori akademik standartlarni saqlab, tadqiqot va innovatsiyalarga  sarmoya  kiritgan  holda  bepul  ta’lim  berish  imkonini  beradi.   Germaniyadagi ko'plab davlat universitetlari bakalavriat dasturlari uchun, hatto xalqaro talabalar uchun ham o‘qish uchun to‘lov olmaydi. Biroq, ba’zi federal shtatlar Yevropa Ittifoqiga a’zo bo‘lmagan xalqaro talabalar uchun nominal       o‘qish  to‘lovlarini  joriy  qilishni  boshladilar. Germaniyadagi davlat univer-sitetlarida o‘qish to‘lovlarining yo‘qligi, moliyaviy sharoitlaridan qat’i nazar,        oliy ta’limni talabalarning keng doirasi uchun yanada qulayroq qiladi.  O‘quv to‘lovlari  kam  yoki  yo‘q  bo‘lsada,  Germaniyadagi  talabalar  turar  joy, oziq-ovqat  va  transport  kabi  yashash  xarajatlarini  qoplash  uchun  javobgardirlar. Ko‘pgina talabalar o‘qishlari davomida o‘zlarini ta’minlash uchun yarim kunlik ishlarda  ishlaydilar. Bundan tashqari, ba’zi universitetlar nominal ma’muriy to‘lovlarni olishlari mumkin, ammo ular odatda boshqa mamlakatlardagi o‘qish to‘lovlaridan  ancha  past. Quyidagi  jadval  orqali  Germaniyada  oliy ta’limning afzalliklari  va  kamchiliklarini  ko‘rib  chiqamiz:
	Afzalliklar ( Germaniya )
	- Talabalarning moliyaviy ahvolidan qat'iy nazar, oliy ta'limga teng huquqli kirishni ta'minlaydi.
- Talaba kreditlari va qarzlariga bo'lgan ishonchni kamaytiradi, bitiruvchilar uchun moliyaviy barqarorlikni ta'minlaydi.
- Davlat tomonidan barqaror moliyalash-tirish orqali akademik mukammallikni va tadqiqot innovatsiyalarini qo'llab-quvvat-laydi.
	- Barcha talabalarga bepul ta'lim berish orqali ijtimoiy harakatchanlikni rag'batlan-tiradi.
- Talabalar va ularning oilalari uchun moliyaviy stressni minimallashtiradi.

	Kamchiliklari ( Germaniya )
	- O'quv to'lovlaridan cheklangan daromad universitetlar resurslari va infratuzilma-siga ta'sir qiladi.
- Yevropa Ittifoqiga a'zo bo'lmagan xalqaro talabalar uchun nominal o'qish to'lovlari hali ham moliyaviy yuk bo'lishi mumkin.
- Hukumat mablag'lariga tayanish universitetlarning moliyaviy avtono-miyasi va moslashuvchanligini cheklaydi.
	- Ta'limga davlat xarajatlarini moliyalashtirish uchun yuqori soliqlar talab qilinadi.
- Bepul ta'lim o'quvchilarning haddan tashqari ko'payishiga va resurslarning taqchilligiga olib keladi.
- Hukumat moliyalashtirish darajasi siyosiy ustuvorlik-larga qarab o'zgarishi mum-kin.


Jadval internet ma’lumotlari asosida talaba tomonidan shakllantirildi.
   Umuman  olganda  Germaniyada  oliy  ta’limni  moliyalashtirishning  deyarli  90  foizi  davlat  sektoriga  to‘g‘ri  keladi.  Shtatlarning  katta  qismi (taxminan 75 foiz), federal  hukumat  maxsus  dasturlar  orqali  tadqiqot  loyihalarini  moliyalashtirishda  ishtirok  etadi.  Moliyaviy  statistika  ma’lumotlariga  ko‘ra,  2022-yilda  davlat  byudjeti  universitetlarga  35,4  milliard  yevro  sarflagan.  Shtatlarning  ulushi  30,5  milliard  yevro  yoki  xarajatlarning  86,2  foizini,  federal  hukumatning  ulushi  esa  4,9  milliard  yevro  yoki  umumiy  xarajatlarning  13,8  foizini  tashkil  etgan.  
Xulosa qilib aytganda, O‘zbekiston  va  Germaniyada oliy ta’limni moliyalash-    tirish o‘quv to‘lovlari, talabalar kreditlari, davlat mablag‘lari bo‘yicha sezilarli darajada farqlanadi.  So‘nggi  yillarda  O‘zbekistonda  oliy  ta’limni  moliyalash-tirish    talabalar  to‘lov-kontraktlari  hisobidan  amalga  oshirilayotgan  bo‘lsa,  Germaniya davlat universitetlarida to‘lovsiz ta’lim berish uchun hukumat  tomonidan  moliyalashtirilishiga  e’tibor  qaratadi. 

